
2026جون 12گوجری نیوز بلیٹن  
*********************** 

 یوہ آکاشوانی  جموں  ہے محمد  آصف  تے  نصرت  تیں  خبر  سُنو ۔
******************* 

HEADLINES 
۔داخلی  معاملاں  غا  مرکزی  وزیر  نے  آن آلی  شری  امرناتھ   یاترا   غی خاطر  کی   ۱

 جان  آلی  تیاریاں  غو جائیزو  لیو۔ 
۔وزیر  اعلی  عمر  عبداللہ  نے  سرینگر  ہوائی  اڈہ  نانہہ  مرمتی  کم  غی  خاطر  بند  کرن  ۲
غا  معاملا  ور  فکر  مند ی  ظاہر  کرتا  واں  مرکزی وزیر  داخلہ  تے  مرکزی  وزیر    

 برائے  ہوا  بازی  نال  مُلاقات  کی۔ 
۔صحت  بارے  محکمہ  غی  وزیر  سکینہ  اتو  نے  کہیو  ہے  جے  حکومت  جموں کشمیر  ۳
مانہہ  صحت  غا  ٹانچہ   نانہہ  مضبوط  بنان  غی  وعدہ  بند  ہے۔    
ہزار    38لکھ 4۔  جون مہینہ  غا  پہلا  ہفتہ  مانہہ   ماتا  ویشنوی  دیوی  غی  پوتر  گفا  ور ۴
تیں  متا  یاتریاں  نے  حاضری  دتی۔    
ارش  برن  غے  نال  نال  تیز  پھانڈو  پھرن  غی   ۔جموں  کشمیر  مانہہ  اج  رات  تیں  ب۵

 پیشن  گوئی  کی  گئی  ہے۔
******************* 

HM  AMARNATH  YATRA 
داخلی  معاملاں  غا  مرکزی  وزیر  امت  شاہ  نے  نوی  دہلی  مانہہ  عہدے داراں  غی  اک   

میٹنگ  بلاغے  شری  امرناتھ  یاترا  غی  خاطر  کی  جارئی   تیاریاں  گو  جائیزو  لیو  
۔میٹنگ  مانہہ  فوج  غا  سربراہ  اوپیندرا  دیودی  قومی  سلامتی  غا  صلاح کار  اجیت  ڈوبال  

جموں  کشمیر  غا  لیفٹینٹ  گورنر  منوج  سنہا   تیں  علاوہ  سی۔آر۔پی۔ایف،  بی۔ایس۔ایف  ،    
سی۔آئی۔ایس۔ایف،  آئی۔ٹی۔بی۔پی  تے  ایس۔ایس۔بی  غا  سربراہ  وی  موجود  تھا ۔میٹنگ  غے  

ن  دوران  جناب  شاہ  نے  یاتریاں  غی  حفاظت  غے  نال نال  دوجی  سہولیات  دستیاب  رکھ  
بارے  کم  کاج  غا  جائیزو لیتا  واں  متعلقین  نانہہ  ہدایت  کیں  ہیں  جے  حفاظتی  ایجنسیاں   
تے  سیول  انتظامیہ  غا  آپسی  تعاون  نال  کم  کیو  جے۔   

  ٌ  ٌ  ٌ ******************* 
CM AIRPORT  CLOSURE 

وزیر  اعلی  عمر  عبداللہ  نے  نوی  دہلی  مانہہ  دفائی  معاملاں  گا  مرکزی  وزیر  راجناتھ   
  1سنگھ  تے  سیول  ہوا  بازی  غا  وزیر  کے  آر  نائیڈو  نال  بکھ  بکھ  مُلاقات  کرغے 

اکتوبر  توڑی  سرینگر  غا  بین  العقوامی  ہوائی  اڈہ  نانہہ  مرمتی  کم  غا    16اکتوبر تیں
سلسلہ  مانہہ  بند  رکھن  بارے  تشویش  ظاہر  کی  ہے۔انُ  نے  کہیو  جے  اس  ویلے  مُلک  

گا  بکھ  بکھ  حصاں  تیں سیلانی  سیر کرن غی  خاطر  وادی  کشمیر  آلے  پاسے  آرہیا  ہیں   
موسم  تے  اس  ویلے  ہوائی  اڈہ  نانہہ  بند  کرنو  ٹھیک  نی  ہے۔کیونجے  گرمی  گا  اس   

 مانہہ  متی  تعداد  مانہہ  سیلانی  ہوائی  پرواز   غے  ذریعے سرینگر  پجُ  رہیا  ہیں۔ 
******************** 

 
 



ITOO  HEALTH  CARE 
صحت  تے  طبی  تعلیم  بارے  محکمہ  غی  وزیر  سکینہ  اتو  نے  کہیو  ہے  جے  حکومت  

پورا  جموں  کشمیر  مانہہ  صحت  ڈھانچہ  نانہہ  مزید  بعادو  دین  غے  نال  نال   مریضاں   
ناں  طبی  سہولیات  مہیا  کران  غی وعدہ  بند  ہے۔  محترمہ  اتو  نے  ان  گلاں  گو  اظہار     
کھانیار  تے  حضرت  بل  اسمبلی  حلقاں  غا  آپنا  دورہ  غے  دوران  کیو۔وزیر   موصوفہ    

نے  یوہ  وی  کہیو  جے  حکومت  بہتر  طبی  سہولیات  فراہم  کرن  غی  خاطر  پورا  تیان   
نال  کم  کررئی  ہے  تانجے  تمام  لوکاں  خاص  کر  مالی  طور  ور  کمزور  افراد  نانہہ   

ی  اسپتالاں  مانہہ  آپنو  علاج  نہ  کرانو  پے۔دورہ  غے  دوران  اخباری  نمائنداں  نال  گل  نج
کرتا  واں وزیر  موصوفہ   نے  اس  طرح  کہیو۔۔۔۔۔۔۔۔   

******************* 
CHILD  LABOUR 

بچہ  مزدوری  غے  خلاف  عالمی  تہاڑا  گا  موقع  ور  اج  ضلع  پونچھ مانہہ  لیبر  تے   
ضلع  قانونی  خدمات  اتھارٹی  نے  سانجہ  طور  ور  جانکاری  پروگرام  منعقد  کرایو۔  اس   
جانکاری  پروگرام  غو  موضوع  ہے  چائیلڈ  سُڈ  ناٹ  ورک  این  ورک  پلےسیز  ،  شاپس  

اینڈ  ریسٹورینٹ  بٹ  آن  دیر  ڈریمز  ۔  اس  موقع  ور  لیبر  محکمہ  نے  دُکانداراں  تے    
سماج  غا  دوجا  لوکاں  نانہہ  بچہ  مزدوری  غا  پیڑا  اثرات  بارے  تفصیلی  جانکاری   

دتی۔اس  سلسلہ  مانہہ  اسٹینٹ  لیبر  کمشنر  پونچھ  عابد  حسین  نے  مزید  گل  کرتا  واں   
طرح  کہیو۔۔۔۔۔۔۔۔۔۔۔۔  اس   

******************** 
VD  YATRA  HUGE  RUSH 

ہزار  یاتریاں  نے  شری  ماتا  ویشنو  دیو  غی   38لکھ 4تہاڑاں مانہہ  10جون  مہینہ  گا  پہلا
  45پوتر  گفا  ور  حاضری  دتی  ہے۔  جد  کہ  اس  سال کل  یاتریاں  غی  تعداد  اس  ویلے 

ہزار  توڑی  پجُ  گئی  ہے  اس  سلسلہ  مانہہ  شرائین  بورڈ  کٹڑہ  غا  جوائینٹ    23لکھ
سی۔ای۔او  ستیش شرما   نے کہیو  ہے  جے  یاتریاں  غی  اتنی  بڑی  تعداد  نال  کٹڑہ  گا   

دُکاندار  ہوٹلاں  تے  دوجا  کاروبار کرن  آلاں  غی  معشیت  مانہہ  بعادو  درج  کیو  جارہیو   
 ہے۔ 

************************ 
FOREST FIRES  RAJOURI 

راجوری  ضلع  غا  بکھ  بکھ  جنگلات  ،  جن  مانہہ  سرحد  غے  قریب  واقع  جنگلات  وی  
شامل  ہیں   ،  مانہہ  لگن  آلی  شدید  اگ ،  جنگلی   حیات  نانہہ  برُی  طرح  متاثر  کررئی   
ہے۔اگ مسلسل  پھیلن  غے  باعث ،  جنگلی  جانور  محفوظ  جگہاں  غی  تلاش  مانہہ    

جنگل  نانہہ  چھوڑ  غے  قریبی آبادی  آلا  علاقاں  گو  رُخ  کررہیا  ہیں  ۔  جنگلاتی  تحفظ   
فورس  غے  نال  نال   فوج  وی  سرحد  تے  دیگر  حساس  علاقاں  مانہہ  اگ  بجھان  غی   
کاروائی  مانہہ  مصروف  ہے،  جت  عام  شہریاں  غی  آمدرفت  ممنوع  ہے۔  اگ  مانہہ   

جانوراں  نانہہ  وی  جنگلاتی  تحفظ  فورس  غی  ٹیم  محفوظ  مقامات  ور     پھسہ  جنگلی 
منتقل  کررئی  ہے۔اس  بارے  مزید  معلومات  دیتا  واں  ،  جنگلی  تحفظ بارے  فورس   

 راجوری  تیں،  بلوان   سنگھ  نے  اس  طرح  کہیو۔۔۔۔۔۔۔۔ 
********************** 

 
 



KHET  BACHAO  ABHIYAN 
رام  بن  مانہہ  کھیت  بچائو  نامی  پروگرام  غے  تحت  زراعت  بارے  محکمہ  نے  بکھ   
بکھ  مہیم  شروع کی  ہیں  تانجے  کسان  لوکاں  نانہہ  قدرتی  زراعت  آلے  پاسے  موڑیو   
جاسکے۔  واضع  رہ  جے  اس  ویلے  مُلکی  سطح  ور  زمین  غی  صحت  تے  سائنسی   
طریقہ  کار  غے  تحت  کساناں  نانہہ  کھیتی  باڑی  بارے  جانکاری  دتی  جارئی  ہے۔اس   
سلسلہ  مانہہ  رام  بن  غا  کریشی  وگیان  کیندر  تے  محکمہ  زراعت  غا  ماہرین  متی  رام  

بن  ضلع  غی  بکھ  بکھ  جگہاں  ور  مٹی  نانہہ  پرکھن  واسطے  ورکشاپ  منعقد  کررہیا    
غا  دلواس  رامسو  ،  بٹوت  تے  اکھرال  علاقاں  غا  کسان  ناں  کھیتی   ہیں۔  اواں  ضلع  

باڑی  غے  متعلق  متی  جانکاری  فراہم  کی  جارئی  ہے۔اس  سلسلہ  مانہہ  کے  وی  کے   
 رام  بن  غا  سائنس  دان  ڈاکٹر  پروین  کمار  نے  اس  طرح  کہیو۔۔۔۔۔۔۔۔۔۔۔۔ 

********************* 
LAND COMPENSATION  SAMBA 

ڈپٹی  کمشنر  سامبہ  آیوشی  سودھن  غی  ہدایت  ور  سب  ڈویزن  گھگوال  انتظامیہ  نے  ا  
ج  سرحدی   گراں  مانہہ  زمین  غا  معاوضہ  غی  ادائگی  واسطے  خصوصی  کیمپاں غو   
سلسلو  شروع  کیو۔ان  کیمپاں  گو  مقصد   سرحدی  باڈ  بندی، سرحدی  غی  اگلی  چوکی   
تے  دیگر  سرحدی  حفاظتی  منصوباں  تیں  متعلق  زیر  التوا  زمین  غا  معاوضہ  تے   

کرایہ  جات  غی  جلد  ادائگی  نانہہ  یقینی  بنانو  ہے۔  اس  موقع  ور  سب  ڈویزنل   
مجسٹریٹ  گھگوال  کے  ایس  بالی  نے  کہیو  کہ  اس  قدم  گو  مقصد  مستحق  افراد  نانہہ   

کرنو  تے  طویل  عرصہ  تیں  زیر  التوا  معاملات  نانہہ  مقامی   بروقت  معاوضو  فراہم  
 سطح  ور  حل  کرنو  ہے۔انُہاں نے  مزید  اس  طرح  کہیو۔۔۔۔۔۔۔۔۔

******************** 
WEATHER 

محکمہ  موسمیات  نے  جانکاری  دتی  ہے  جے  اج  جموں کشمیر  غا  متا  سارا  علاقاں   
مانہہ  پھاندو  پھرن غے  نال  نال  بدل  چمکن  تے  چکھڑ  چولا  غے  نال  بارش  برن  غو  

توڑی  آسمان  مانہہ    17امکان  ہے ۔ محکمہ  موسمیات  نے  یوہ  وی  دسیو  ہے  جے  جون 
زیادہ  تر چڑ  دیکھیو  جاسکے  غو۔  تے  نال  ہی  کُجھ  علاقاں  مانہہ  چکھڑ  چولو  پھانڈو   
تے بدل   کڑکن  غو  وی  امکان  ہے۔    

*********************** 


